
KINYINDU  –  “Who  will  deliver  me?”

INDEE  UGAA  NDJWEKULAA ?
Lusiku  luguma  lwaa  Kasiku,  nyali  kee  kwigiriz’umwazi  gwuu  bhukizee  
mwa  kaya  khuu  mwami  bhwa  Basutoland,  iyo  mund’Afrika  yi  mashadje.  
Bhandu  bhingi,  kugumaa  nyaa  mwami  nyaa  mukagee  bhanyashambira  
khuvaa  u  mwazi  gwa  Mungu.  Yugo  mwazi,  gulii  mwimanga,  gunyalii  nyi  
misi,  gulii  mukali  kutaluk’umugushu  gwa  mugii  gabhiri;  gwanyakesho-
shomera  mwi  mitimaa  ya  bhandu.

Iryabha,  ngolaa  mwuu,  kwigiriza.  Mugoli,  kiranga  kya  mwami,  anya  ton-
dera  aagwety’agalira.  Anyi  mangaa,  mirengee  yayamukerekaa  mwa  masu,  
nyukutonya.  Anyalira  bhwenenee  nyuu  khuu  deta,  “Indee  wani  ugandyosa  
mwaa  bhino?  Maashi,  ngwasa,  mutima  gwani  gulii  nyuu  bhute  bhwingi  
bhwenene;  kulya  ndii  munduu  hwi  nganingani  nyuu  bhute  bhwingi  muu  
mutima.  Indee  ugandabhalaa?  Indee  ugaandajwekulaa  bhuno  bhodjogolo  
bhwuu  lufuu?  Kutee  ngagira?  Mweshi,  munyidji,  mwidji  kondi  mugoli  wa  
mwami,  kandi,  nyiri  mwi  kishiri  kya  bhakazi  bhwuu  kwikumbaa.  Ikola  
myaka  makumi  gabhri  ngwetee  ngingira  mwuu  luusho,  tii,  yibyo  bhyoshi  
bhitangaandabhala,  bhitangaambez’uluhumaa,  bhubhi  bhundjwesire.  Ndii,  
mulalwe,  mwitani.  Mabhoko  gani  gali  nyi  bhikwi,  gidjwir’ubhubhi,  gakega-



na  ma  vu  gwuu  kulalusa  bhandu.  Bhubhi  bhuu  ndjwesire  mabhoko  nya  
magulu.  Ndii  mushweke  bhwu  kugend’  idjenama.

Anyaa  genderera  kulira  nyu  kusisiherwa  bhwenene.  Iri,  abhudatalaa,  
anyashon’izu,  anyadeta  “Undabhale !  Undabhale !  Yoo,  indee  ugandyosa  
mwa  bhino?  Indee  ugaandjekula  mwa  bhuno  bhodjogoloo  bhwuu  bhubhi?  
Ukuli,  nzimire  Mungu  tii,  bhubhi  bhunyimangire.  Bhugwete  bhugaa  ngu-
lulira  mwi  djenama.  Ngit’Ifula  yani  yuu  mutabhana.  Nyali  muhesiree  nyi  
nyalalusire.  Mwa  yubho  bhulalwe,  nyanyahirima  nyuu  khumugwedjerera  
Mwana,  hahohaho  anyafaa.  Mashi,  mungwasee,  mundyosee  mwa  luno  
lufuu  lwi  shoni.  Kwikumba  bhazimu  kutakaandabhala,  nyigirizo,  zitakaand-
abhala.  Indee  ugandyosa  mwa  bhino  byoshi?

Nya  nya,  mushuza  nyuu  kudeta.  “Ubhe  nyuu  mushengera.”  Malibhu  gab-
he  goo  gaa  bhandu  bhoshi.  Mwii,  bhugu  lya  Mungu,  yoo,  Biblia,  lyangaa  
hasha,  kuhotol’imiregee  yuu  mutima  gwabhe.  Warumi  7:15-25,  hano  hatu-
wizire  kukuno.  Mabhi  gatwimangire,  indee  wangagalyosaa?  Kulya  nyidji  
koo  mwinda  lyani,  mumutima  gwani  nyi  ndetezi  zani.  Mutangalyoki’kidja  
kirya  nzimire  kugira.  Iri,  nyangasima  kugir’bhwidja,  bhubhi  bhunyalahire.  
Kandu  kaguma  koo  nzimir’Imigako  ya  Mungu,  kulya  mwinda  lyani  muli  
bhyo  ndasimiri,  bhyo  bhigwete  bhigandwis’ubhugoma.

Ndako  kundi,  Tulire,  tunyaliruke.  Kulya  yibhyo  bhyoshi  bhiri  mwuu  mutima  
gwaa  kira  mundu.  Mungu  yenene  Ye  wangahasha  kutushwekula  nyuu  
kutulyosa  mwa  yibhyo  bhyoshi.

ISHUZO  LYO  LILINO
“Nyigana  Mungu,  hanyanya  lya  Yesu  Kristo”  Warumi  7:25.

“Mwanga,  iri,  angabhashwekulaa,  mutakiri  bhashweke  kandi”
Yohana  8:36.

Yesu  ly’ishuzo  lyi  migererezo  yetu  yoshi  hanyanya  lya  kalamo  kii  myaka  
nyi  myakula.  Yuuli,  ishuzo  lyi  migeererezo  yabhe  uli  nyaaliyo.  Hatali,  
lind’izina  lyoshi  hano  hakihugo  lyangaa  hasha  kukushwekula  yubho  
bhodjogolo,  litali  izina  lya  Ysu.  Kulya  lyo  ligwet’ubhuhashe  bhuu  ku-
tuushwekula.  Matendo  4:12.  Muko  gwage  gukaabhulagika  kwa  kalya  kati  
kaa  mahagi.  Yuugo  goo  gwangahasha  kushuk’ubhubhi  bhwetu  bhoshi.  
Yesu,  yenene,  Mwanabhuzi  wa  Mungu,  ukabhetulaa  bhubhi  bhwi  kihugoo  
kyoshi.  Yee,  wangahaasha  khuu  kushwekula  khuu  muko  gwage,  nyuu  
khuu  Mutima  Mweru.

Yesu,  Mugala  Mungu,  akidja  muno  muu,  kihugo  khuu  kuhunuula  i  
mihutaa,  nyuu  khushwekulaa  bhalya  bhalishwesirwe,  nyaa  bhalishwek-
erwe  mwi  nyumba  yi  kizizi.  Isaya  42:6-7.  Yesu,  anyaa  deta:  Mbhuu,  



kira  mundu  hwuu  bhubhi  yeshi  ali  mudja  hwuu  bhubhi  nyuu  mudja  wa  
Muzimu.  Nyiry’angaabha  Mugala  Mungu  mira  abhashwekulaa,  mukolagaa  
bhashwekulwee  bhuu  kuli.  Yohana  8:34-36.  Kulya  Yesu    yee  yuko  kuli,  
kugabhashwekula.

Yesu,  Mugala  Mungu,  Akibhetuuza  bhubhi  bhwetu  bhoshi  khwa  kalya  
kati  kaa  mahagi.  Bhubi  bhwabhe  bhoshi  bhukashwekulwa.  Koo,  kuunyali,  
akabhetuul’indania  zetu  zoshi,  anhyihes’ubhubhi  bhwetu,  anyahesibhwa  
mabhi  getu.  Bhulibhuze  bhwage  goo  gukabha  mushengera  gwetu,  nyuu  
khubhandwa  kwage  twanyiikirira.  Isaya  53:7.

Baraba  ali  mwen’ibhyaha  bhingi,  kulya  ali  mwitani.  Ali  khumenene  afee,  
anaganikwe.  Tii,  Yesu  anyabhetula  yako  kati  kaa  mahagi  koo  bhan-
ganaganisiree  ko  Baraba.  Yesu  Mugala  Mungu,  anyanaganikwa  handu  
haa  Baraba,  nya  hanyanya  lyabhe  geeke,  hanyanya  lyani  nyee  mwitani.  
Ngaa  shwekulwa,  kulya  gundi  mundu  akafaa  hanyanya  lani,  lufu  lwuu  
kunaganikwa.

Wee  nya  nani,  tuli  ngaa  Baraba.  Luhembo  lwuu  bhubhi  luli  lufu,  tii,  
kigabhi  kya  Mungu  kali  kalamo  kii,  myaka  nyi  myakula  muli  Yesu  Kristo.  
Iri  wangabhonaa  yako  kati  kaa  mahagi  kaa  Yesu,  khuu  bhulangalire  
nyuu  khuu  bhulangalire  bhwabhe  wenenee,  nyuu  kumanya  koo  bhubhi  
bhwabhe  bhukanaganikwa  kwa  yako  kati  kaa  mahagi.  Yesu  akafaa  hoo  
wangafiree  lyuu  lama  myakulaa;  koo  nyuu  muko  gwage  gukalyos’ubhubhi  
bhwabhe.  “Yee  yaga!  Mungu  akasima  bandu  bhoshi  bhwuu  mukihugo,  

Ulya  mira  ukashwekulwa  nya  Yesu,  alimushwekulwe  loshi  Yohana  8:36



anyatum’Ikita  kyage  mbuu  lyo  ulek’itereka,  tii,  ubhe  nya  kalamo  kii  
myaka  nyi  myakula”.

Mukaa  mwami,  iryabha  mira  uviriza  iyo  miazi  yoshi.  Anyimera  Yesu,  
nyuu  kubhika  uu  mutima  gwage  goshi  i  mwage,  uye  ukafaa  kwaa  kati  
kaa  mahagi  hanyanya  lyage,  nyuu  kubhulaga  uu  muko  gwage  gwii  
kishingo  kinene  lyoo  ashukhwu’ubhubhi  bhwani.  Haho,  anyaa  heeza  
Mungu  mutima  gwage  guulya  gwali  khwidjwir’ubhubhi.  Mungu  nyaye  
anyamuhez’utima  muhyahya  nyuu  khuu  mwidjuza  Mutima  Mweru.  Nyaa  
gekee,  Mungu  atakashuk’ubhubhi  bhwage  naho,  tii,  anyamushwekulaa  
mwi  misi  yuu  bhwami  bhwa  mabhi  goshi.  Nyaa  yaho  khwi  myakula  
nyuu  kwa  bhino  bhishazi  tuli  nyalibhyo,  akola  nyuu  mushengera  kulya  
akahim’ubhubhi  nyuu  kubha  mweru  bhudjembe.  Atakekinywa  mavu  goshi,  
atakekyuvaa  i  kibhayaa  kii  tabhi,  kandirii  kulinywa.  Nyotezi  yage  ikola  
nyidja,  anyakola  subhura  hwuu  kuli.  Ali  nya  kashekoo  khukudeta  mbuu,  
uli  nya  Yesu  Kristo,  ali  mundu  muhyahya  bhwenene.  “Bhyuu  bhutazi  mira  
bhikasira,  nyikolera  mweru  bhedjembe.”  2  Bakolindo  5:17.

Nyabhe  mwira  wanii.  Ukaasabhanura  bhino  bhinwaa,  wangashwekulwa  
khuu  kulangalira  Kristo  Yesu.  Kulya  Yesu  akadeta  kukuno.  “Mweshi  mwe  
munyemerweenyi  mizigo,  mwidj’imwani,  nani  ngaa  bhaluhula”.  Widj’imwa  
Yesu  ngako  unyali.  Umubhwir’ubhubhi  bhwabhe  bhoshi  nya  malibhu  gab-
he.  Iri  wangidj’imwage  nyuu  bhusimbahee,  bhuholerere  nyuu  kwimera,  
atangaa  kwishishula.  Kwangabha  wee  ukiri  namishingiti  mwuu  lusho  lwa  
Mungu,  unyakola  moo  myakula,  tii,  ukishwesirwe  nyuu  bhubhi.  Widj’imwa  
Yesu,  nyaye  agakushwekula  kandii,  iri  uli  mubhezi  agakukiza,  nyiri  uli  
muhutaa  agakuhutulaa.  Yesu  yenene  yee  wangahasha  kubhuka  bhalya  
bhagongomerwe  nyuu  kubhashwekula.  Yesu  yuu  gakehotola  bhubhi  bh-
wetu  bhoshi.  Zaburi  103:3.

